
Pawol

mwen fèt an gwoka
mwen ké mô an gwoka
mwen fèt an gwoka
mwen ké mô an gwoka

mwen enmé ritm la sa
mwen kontan gwoka la
mwen kontan mizik la
mwen jalou (.) stil la

mwen grandi an gwoka
fo man vyéyi an gwoka
mwen grandi an gwoka
fo man vyéyi an gwoka

Mwen enmé tanbou la
po a kabrit la
mwen-èsklav a gwoka la
é sé pou sa-an ka mô la

ban mwen tanbou la
sé tanbou la mwen enmé
lèw vwè-an ka dômi
sé tanboh la-an ka révé

séy mwen pran an pasyon
mwen pa ti ni pozisyon
on ritm owijinal
sa toutafè nowmal

a pa tou di
mésyé konnyé tanbou
a pa tou di
jouwé mizik a moun fou

tanbou la ni on langaj
langaj la sé-on mésaj
tanbou la ni la pawol
y fo pa nou touvé sa dwol

jou la-an ké mô la mwen vé pa
kôbiya la
jou la-an ké mô la mwen vé pa
kôbiya la

an vlé kat potè
pou menné mwen-an senmityè
an vlé kat potè
pou menné mwen-an senmityè

toni jimi widi
zo tandé sa mwen di     (wi papa)
toni jimi widi
zo tandé sa mwen di

mwen pa vlé zô pléré
sé tanbou la pou palé
mwen pa vlé zô pléré    (zanfan)
tanbou la pou palé

la zo ké rivé
adan senmityè la        (zanfan)
la zo ké rivé
douvan tonm an mwen     (gason)

avan zo fouté mwen anba tè la
zo ké dépozé sèwkèw la
konnyé tanbou la
é balansé gwoka la

la zo ké las konnyé ka
zo ké di (.) adieu papa
ou té on nonm rèd
ou té on nonm kowrias

ou té on nonm solid
ou té on nonm rapid
ou té on nonm brital
men-ou té santimantal

ou téééééé
on nonm a kè           (papa)
kè nanm aw
ka rèpozé an pé

(siflèt)

jou la-an ké mô la mwen vé pa
kôbiya la
jou la-an ké mô la mwen vé pa
kôbiya la

mwen vlé kat potè
pou menné mwen-an senmityè

toni jimi widi
zo tandé san ka di     (wi papa)
toni jimi widi
zo tandé san ka di

mwen pa vlé zô pléré
sé tanbou la pou palé
mwen pa vlé zô pléré
sé tanbou la pou palé

la zo ké rivé
adan senmityè la        (zanfan)
la zo ké rivé
douvan tonm an mwen     (gason)

zo fouté mwen anba tè la
zo ké dépozé sèwkèw la
konnyé tanbou la
é balansé gwoka la

la zo ké las konnyé ka
zo ké di (.) adyé papa
ou té on nonm solid
ou té on nonm rapid

ou té on nonm kowrias
men ou pa té timid
ou té on nonm brital
men-ou té santimantal

ou téééééé
on nonm a kè     (papa)


